
Denbora
ESTIBALIZ ALONSO BUENO

DBH 3. eta 4. kurtsoak 3. saria

Iruñeko Jaso Ikastola

Zure hitzek behin esan zidaten gaur ez dela bihar, ez eta atzo gaur.
Zure behiek kantatzen dute esanez dena ez dela berdina, pisutsu edo arina.
Aldaketa dagoela, airean, geure artean, zure barnean.
Ez garela berdinak izango, ikusten garen bakoitzean.

Beldur naiz ordea, udazkenaren ohean negu hotzaren ametsa sartuko delako,
Hamalau urte hauen gazteria laurogei urteren heldutasuna bilakatuko delako,
Eta zugan sentitzen dudana aldatu daitekeen pentsatze hutsa beldurra ematen
didalako.

Bai, beldur naiz, eta zer? Zer axola du, biziaren funtsak ikara sentiarazten
badit?
Hau zorakeria, nire ezpaintan dantzatzen dena,
Hau erokeria, neure buruan txalapartaren eran kolpeka dabilena.

Zure masailek xuxurlatu zidaten, biziaren ibaia aurrera doala.
Zure belarri finek, bizia disfrutatzera animatu ninduten.
Eta nik kasu egingo dizut, atzokoa gogoratuz, gaurkoa bizi, eta biharkorantz
abiatzeko.
Eskerrik asko, bizian garrantzitsuena bizia bera dela irakatsi didazulako.


